
Bhavani-Bhujangaprayata Stotra

ભવાનીભુજઙ્ગપ્રયાતસ્તોત્રમ્

શ્રી ગણેશાય નમઃ ।
ષડાધારપઙ્કેરુહાન્તર્વિરાજ  -

ત્સુષુમ્નાન્તરાલેઽતિતેજોલ્લસન્તીમ્ ।
સુધામણ્ડલં દ્રાવયન્તીં  પિબન્તીં

સુધામૂર્તિમીડેઽહમાનન્દરૂપામ્   ॥ ૧॥ (ચિદાનન્દરૂપામ્)

જ્વલત્કોટિબાલાર્કભાસારુણાઙ્ગીં 
સુલાવણ્યશ‍ૃઙ્ગારશોભાભિરામામ્  ।

મહાપદ્મકિઞ્જલ્કમધ્યે વિરાજત્
ત્રિકોણોલ્લસન્તીં  ભજે શ્રીભવાનીમ્ ॥૨॥ (ત્રિકોણે નિષણ્ણાં)

ક્વણત્કિઙ્કિણીનૂપુરોદ્ભાસિરત્ન-
પ્રભાલીઢલાક્ષાર્દ્રપાદારવિન્દમ્ । (પાદાબ્જયુગ્મમ્)

અજેશાચ્યુતાદ્યૈઃ સુરૈઃ સેવ્યમાનં
મહાદેવિ મન્મૂર્ધ્નિ  તે ભાવયામિ ॥ ૩॥

સુષોણામ્બરાબદ્ધનીવીવિરાજ-
ન્મહારત્નકાઞ્ચીકલાપં નિતમ્બમ્ ।

સ્ફુરદ્દક્ષિણાવર્તનાભિં  ચ તિસ્રો
વલી રમ્યતે રોમરાજિં  ભજેઽહમ્ ॥ ૪॥ (વલીરમ્બ)

લસદ્વૃત્તમુત્તુઙ્ગમાણિક્યકુમ્ભો  -
પમશ્રી સ્તનદ્વન્દ્વમમ્બામ્બુજાક્ષિ ।

ભજે પૂર્ણદુગ્ધાભિરામં તવેદં (દુગ્ધપૂર્ણાભિરામં)
મહાહારદીપ્તં સદા પ્રસ્નુતાસ્યમ્ ॥ ૫॥

શિરીષપ્રસૂનોલ્લસદ્બાહુદણ્ડૈ -
ર્જ્વલદ્બાણકોદણ્ડપાશાઙ્કુશૈશ્ચ ।

ચલત્કઙ્કણોદારકેયૂરભૂષો-

જ્જ્વલદ્ભિર્સ્ફુરન્તીં  ભજે શ્રીભવાનીમ્ ॥ ૬॥ (જ્જ્વલદ્ભિર્લસન્તીં )

શરત્પૂર્ણચન્દ્રપ્રભાપૂર્ણબિમ્બા-
ધરસ્મેરવક્ત્રારવિન્દશ્રિયં તે । (વક્ત્રારવિન્દાં સુશાન્તમ્))

સુરત્નાવલીહારતાટઙ્કશોભાં
ભજે સુપ્રસન્નામહં શ્રીભવાનીમ્ ॥ ૭॥ (મહાસુપ્રસન્નાં ભજે શ્રીભવાનીમ્)

સુનાસાપુટં પદ્મપત્રાયતાક્ષં
યજન્તઃ શ્રિયં દાનદક્ષં કટાક્ષમ્ ।

લલાટોલ્લસદ્ગન્ધકસ્તૂરિભૂષો-
જ્જ્વલદ્ભિઃ સ્ફુરન્તીં  ભજે શ્રીભવાનીમ્ ॥ ૮॥

(સુનાસાપુટં સુન્દરભ્રૂલલાટં
તવૈષ્ઠશ્રિયં દાનદક્ષં કટાક્ષમ્ ।

લલાટે લસદ્ગન્ધકસ્તૂરિભૂષં
સ્ફુરચ્છ્રીમુખામ્ભોજમીડ્ Eઽહમમ્બ ॥ ૮॥)

ચલત્કુણ્ડલાં તે ભ્રમદ્ભૃઙ્ગવૃન્દાં  (ચલત્કુન્તલાન્તર્ભ્રમદ્ભૃઙ્ગવૃન્દાં )
ઘનસ્નિગ્ધધમ્મિલ્લભૂષોજ્જ્વલન્તીમ્ ।

સ્ફુરન્મૌલિમાણિક્યમધ્યેન્દુરેખા-
વિલાસોલ્લસદ્દિવ્યમૂર્ધાનમીડે॥ ૯॥

સ્ફુરત્વમ્બ બિમ્બસ્ય મે હૃત્સરોજે (સ્ફુરત્વમ્બ ડિમ્ભસ્ય)

સદા વાઙ્મયં સર્વતેજોમયં ચ ।
ઇતિ શ્રીભવાનિસ્વરૂપં તદેવં

પ્રપઞ્ચાત્પરં ચાતિસૂક્ષ્મં પ્રસન્નમ્ ॥ ૧૦॥
ગણેશાણિમાદ્યાખિલૈઃ શક્તિવૃન્દૈઃ (ગણેશાભિમુખ્યા)

સ્ફુરચ્છ્રીમહાચક્રરાજોલ્લસન્તીમ્  ।
(ગણેશાણિમાદ્યાખિલૈઃ શક્તિવૃન્દૈર્વૃતાં વૈ સ્ફુરચ્ચક્રરાજોલ્લસન્તીમ્)
પરાં રાજરાજેશ્વરીં  ત્વા ભવાનીં  (રાજરાજેશ્વરિ ત્રૈપુરિ ત્વાં)

શિવાઙ્કોપરિસ્થાં શિવાં ભાવયેઽહમ્ ॥ ૧૧॥ (ભાવયામિ)

ત્વમર્કસ્ત્વમગ્નિસ્ત્વમિન્દુસ્ત્વમાપ- (ત્વમર્કસ્ત્વમિન્દુસ્ત્વમગ્નિસ્ત્વમાપ)
સ્ત્વમાકાશભૂર્વાયવસ્ત્વં ચિદાત્મા । (સ્ત્વમાકાશભૂવાયસ્ત્વં મહત્ત્વમ્)

ત્વદન્યો ન કશ્ચિત્પ્રકાશોઽસ્તિ સર્વં (પ્રપઞ્ચોઽસ્તિ સર્વં)
સદાનન્દસંવિત્સ્વરૂપં તવેદમ્ ॥ ૧૨॥ (ત્વમાનન્દ ... ભજેઽહમ્)

2 sanskritdocuments.org



ભવાનીભુજઙ્ગપ્રયાતસ્તોત્રમ્

ગુરુસ્ત્વં શિવસ્ત્વં ચ શક્તિસ્ત્વમેવ
ત્વમેવાસિ માતા પિતાઽસિ ત્વમેવ ।

ત્વમેવાસિ વિદ્યા ત્વમેવાસિ બુદ્ધિ- (બન્ધુ-)
ર્ગતિર્મે મતિર્દેવિ સર્વં ત્વમેવ ॥ ૧૩॥ (... ૧૪)

શ્રુતીનામગમ્યં સુવેદાગમાદ્યૈર્- (સુવેદાગમાજ્ઞ્યા)
મહિમ્નો ન જાનાતિ પારં તવેદમ્ । (જાનન્તિ)

સ્તુતિં  કર્તુમિચ્છામિ તે ત્વં ભવાનિ
ક્ષમસ્વેદમમ્બ પ્રમુગ્ધઃ કિલાહમ્ ॥ ૧૪॥ (ક્ષમસ્વેદમત્ર ... ૧૩))

શરણ્યે વરેણ્યે સુકારુણ્યપૂર્ણે (સુકારુણ્યમૂર્તે)
હિરણ્યોદરાદ્યૈરગમ્યેઽતિપુણ્યે । (હિરણ્યોદરાદ્યૈરગણ્યે સુપુણ્યે)

ભવારણ્યભીતં ચ માં પાહિ ભદ્રે (ભવારણ્યભીતેશ્ચ)
નમસ્તે નમસ્તે નમસ્તે ભવાનિ ॥ ૧૫॥

ઇમામન્વહં શ્રીભવાનીભુજઙ્ગ - (ઇતીમાં મહચ્છ્રી )
સ્તુતિર્યઃ પઠેચ્છ્રોતુમિચ્છેત  તસ્મૈ । (સ્તુતિં  યઃ પઠેદ્ભક્તિયુક્તશ્ચ)

સ્વકીયં પદં શાશ્વતં ચૈવ સારં (વેદસારં)
શ્રિયં ચાષ્ટસિદ્ધિં  ભવાની દદાતિ ॥ ૧૬॥

(ભવાની ભવાની ભવાની ત્રિવાર-
મુદારમ્ મુદા સર્વદા યે જપન્તિ ।)

ન શોકમ્ ન મોહમ્ ન પાપં ન ભીતિઃ
કદાચિત્કથંચિત્કુતશ્ચજ્જનાનામ્ ॥ ૧૭॥)

ઇતિ શ્રીમચ્છઙ્કરાચાર્યવિરચિતં
ભવાનીભુજઙ્ગપ્રયાતસ્તોત્રં  સમ્પૂર્ણમ્ ॥

The portion enclosed in () is a variation

(pAThabehda) to the main text. The verse 17

is not commonly appended in printed text.

